
diri sendiri, dan tjiptaken satoe gerakan aken goena kabaekan berame. Inilah ada apa jang orang Tiong hoa namaken Li (Lee) jang tida bisa diterangken maksoednja dengen satoe perkata'an, tapi dengen ringkes boleh djoega dibilang „atoeran dari kapantesan."

Khong Tjoe telah dapet liat bahoea itoe saroepa poko dasar jang menetepken kaberesan dalem familie bisa djoega terpake dalem kalangan familie jang paling besar, jaitoe pemerentahan dari satoe Negri. Di sitoe kita liat satoe Keizar, di tangan siapa ada terletak itoe kakoeasaan jang paling tinggi, dan lakoeken kawadjiban seperti djoega satoe ajah terhadep koelawarganja sendiri. Tapi berbareng dengen itoe kakoeasaan besar, ia poen pikoel djoega tanggoengan jang paling berat. Ia haroes dipoedja dan dihormat, tapi ini ia tjoemah boleh dapet kapan ia mendjalanken itoe kawadjiban boeat datengken kabaekan pada rahajat. Dalem oeroesan negri, seperti djoega oeroesan roemah tangga, moesti ada dipake itoe samatjem
atoeran dari kabeneran jang menelepken perhoeboengan antara jang memerentah dengen jang terperentah, atawa djikaloe tida itoe machine tida bisa bekerdja beres. Maka disini poen orang perhatiken djoega
pada itoe Li, tapi sebab satoe radja tida bisa adaken perhoeboengan rapet dengan saantero rahajatnja seperti jang terdjadi antara satoe ajah dengen anak-anaknja, maka ada parloe digoenaken sijmbool-sijmbool dan diadaken pernjataan Iahir jang bisa diliat boeat itoe perasa'an setia dan hormat jang saharoesnja ada terdapet dalem hatinja sasoeatoe anggota dati
kabangsa'an. Ini sijmbool sijmtool jaitcelah segala atoeran dan oepatjara boeat mana Khong Tjoe ada faham sekalih.

Khong Tjoe dangen sasoenggoenja telah dapet liat samoea kaperloean jang tersemboeni dalem itoe oepatjara, tapi ia poen mengarti djoega, zonder disertaken perasa'an soedjoet di dalem hati, itoe samoea tida berarti apa apa dan tida harganja. Dengen begini

